次釋第六通別六妙門
【原文】（列於ppt045）
【復次云何名為菩薩數息相。
行者為求一切智。佛智。自然智。
  無師智。如來知見。力。無所畏。
愍念安樂無量眾生故修數息。
欲因此法門入一切種智。
所以者何。
  如經中說
  阿那般那。三世諸佛入道之初門。
  是故新發心菩薩欲求佛道
    應先調心數息。】（1）
（補充：（文出《法華經》）
《法華經》譬喻品曰：
「若有眾生，
  從佛世尊，聞法信受，勤修精進，
  求一切智、佛智、自然智、無師智、
    如來知見、力、無所畏，
  愍念安樂，無量眾生，
    利益天人，度脫一切，是名大乘。」）（2）

【原文】（列於ppt045）
【當數息時。知息非息猶如幻化。
是故息非是生死。亦非是涅槃。
爾時於數息中。
不得生死可斷。不得涅槃可入。
  是故不住生死。
既無二十五有繫縛。不證涅槃。
  則不墮聲聞辟支佛地。
以平等大惠。即無取捨心。入息中道。
名見佛性得無生忍。
 住大涅槃常樂我淨。】（3）

【原文】（列於ppt045）
【故經云。
  譬如大水能突蕩一切。
    唯除楊柳。以其軟故。
  生死大水。亦復如是。
    能漂沒一切凡夫之人。
  唯除菩薩住於大乘大般涅槃。
心柔軟故。
是名大乘行者。於數息中入菩薩位。】（4）
（補充：此文出自《大般涅槃經卷第十一》
  聖行品第十九之一[0678c28] 
  「復次，迦葉！
    譬如河岸所有草木，大水瀑涱，
      悉隨漂流入於大海，
      唯除楊柳，以其軟故。
    善男子！一切眾生亦復如是，
      悉皆隨流入于死海，
      唯除菩薩住於大乘大般涅槃。」）（1）

【原文】（列於ppt040）
【此則略說數息妙門凡聖大小乘通別之相。
  數息雖通。須解殊別之相。
  當知數息雖同共修。隨其果報差降。
餘隨止觀還淨一一妙門。
  凡聖大小乘通別。亦復如是。】（2）

大般若經說：
「一切智智相應作意，
  大悲為上首，無所得為方便。」
龍樹菩薩：
「其本菩提心，堅固如山王；
  依十方際悲，不著二邊慧。」
《大日經》說：
「大菩提為因，慈悲為根本，
  以方便而至究竟。」（3）

